
http://petrikov.by/m-lana-kondrykava-zavayavala-medal-pa-shatakan-karate-do/   

 

МІЛАНА КОНДРЫКАВА 
ЗАВАЯВАЛА МЕДАЛЬ ПА 

ШАТАКАН КАРАТЭ-ДО 

17.12.2021  

12 снежня ў Мінску прайшлі спаборніцтвы, 
прымеркаваныя да 30-годдзя ўтварэння 
Беларускай федэрацыі шатакан каратэ-до.  

Юбілейны 30-ты нацыянальны чэмпіянат 

краіны падвёў спартыўныя вынікі другога 
цяжкага кавіднага года. 

У гонар юбілею, у час урачыстага адкрыцця 

спаборніцтваў, 24-ом кіраўнікам арганізацый былі ўручаны імянныя памятныя медалі 
за ўклад у развіццё шатакан каратэ-до. Сярод іх – трэнер Петрыкаўскай дзіцячай 
каманды па шатакан каратэ-до “Несін” Міхаіл Сухарэнка, які за сваю трэнерскую 

кар’еру падрыхтаваў звыш сотні пераможцаў рэспубліканскіх і міжнародных 
конкурсаў. 

Традыцыйна чэмпіянат сабраў як вопытных спартсменаў, уключаючы пераможцаў і 

прызёраў чэмпіянатаў і кубкаў свету і Еўропы сярод юніёраў, дарослых і ветэранаў, так 
і перспектыўную моладзь. Пераможцы былі вызначаны ў 11 раздзелах праграмы, – 
расказаў Міхаіл Адамавіч. 

У рамках адзінай падзеі адначасова з чэмпіянатам адбыліся таксама адкрытыя 

рэспубліканскія юнацкія спаборніцтвы “Белыя Росы” (турнір з такой назвай прайшоў 8-
мы раз). 

– Спартыўная барацьба разгортвалася сярод 222 спартсменаў з 23 арганізацый, – 

працягнуў трэнер. – Петрыкаўскі раён прадстаўлялі тры спартсмены – Мілана 
Кондрыкава, Цімур Туравец і Іван Сцяпанаў. Нажаль, хлопцы не змаглі трапіць у 
фінал. Іван выбыў на 3 крузе за выхад у фінал, а Цімур не вытрымаў першы паядынак.  

Добры вынік паказала Мілана – дзяўчына апынулася на другой прыступцы п’едэсталу. 
За 30-гадовы перыяд заняткаў па шатакан каратэ-до праз Міхаіла Сухарэнку прайшло 
больш за 500 вучняў з розных куткоў Петрыкаўскага раёна: Капаткевічаў, 
Чалюшчавічаў, Залесся, Конкавічаў, Капцэвічаў і, зразумела, раённага цэнтра. 
Міхаіл Сухарэнка ў чарговы раз падзякаваў бацькоўскаму камітэту і кіраўніцтву 
сярэдняй школы № 1 за падтрымку ў падрыхтоўцы вучняў да спаборніцтваў. 
 

– Спадзяюся, што такімі тэмпамі мы можам трапіць на Чэмпіянат свету, – дадаў у 

канцы размовы Міхаіл Адамавіч. 

Наталля ЧАРНЯЎСКАЯ. 

